
〈爲宣陽門。臣等未譬也。夫移心疾於股肱。非良醫之美。畏影迹而馳騖。豈静處之方。且又三農在日。千畛咸事。輟望歲之勤。興土木之役。非所以宣〉

〈昭大猷光示遐邇。若以門居宫南重陽所屬。年月稍久。漸就淪胥。自可隨宜修理而合度改作之煩於是乎息。所啓謬合請付外施行。上手詔酬納。〉

〈其年儉固請觧選。表曰。臣逺尋終古。近察身事。邀恩幸籍。未見其倫。何者子房之遇漢后。公達之逢魏君。史籍以爲美談。君子稱其高義。二臣才堪〉

〈王佐。理非曲私。兩主專仗威武。有傷寬裕。豈與庸流之人。憑含弘之澤者同年而語哉。預在有心。胡寧無感。如使傾宗殞元。有益塵露。猶當畢。志驅〉

〈馳。仰詶萬一。豈容稍在形飾。以徇常事。丸流任要。風猷所先。玊石未素。由斯而定。臣亦不謂文案之間。都無㣲解。至於品裁臧否。特所未閑。雖存自〉

〈朂。識不副意。兼𥨸而任。彼此俱壅。專情本官。庻幾髣髴。且前代掌選。未必具在代來。何爲於今。非臣不可。傾心奉國。匪復退讓之與。預同休戚。寧俟〉

〈位任爲親。陛下若不以此理賜期。豈仰望於殊春。頻冒嚴威。分甘尤戾。見許。加侍中。固讓。復散騎常侍。先是詔儉三日一還朝。尚書。令史出外諮事。〉

〈上以徃來煩數。復詔儉還尚書下省。月聽十日出外。儉啓求解選。不許。七年乃上表曰。臣比年辭選。具簡天明。欵言彰於侍接。丹誠布於朝野。物議〉

〈不以爲非聖心未垂矜納。臣聞知慧不如明時求之㣲躬。寬允斯義妄庸之人沈浮無取。命偶休泰。逐踐康衢。秋葉辭條。不假風飊之力太陽躋景〉

〈無俟螢爝之暉。晦徃明來。五德遞運。聖不獨治。八元亮采。臣逢其時。而叨其位常揔端右。亟管銓𢖍。事涉兩朝。歲綿一紀。盛年已老。孫孺巾冠人物〉

〈徂遷逝者將半。三考無聞。九流寂寞。能官之詠。輟饗於當時。大車之刺。方興於來日。若夫珥貂衣衮之貴。四輔六教之華。誠知匪服。職務差簡。端揆〉

〈雖重。猶可勉勵。至於品藻之任。尤懼其阻。夙宵罄竭。屢誠無庸歲月之久近世罕比。非唯悔吝在身故乃惟塵及國。方今多士盈朝。羣才競爽選衆〉

〈而授古亦何人。冐陳微翰。必希天照。至敬無文。不敢煩黷。見許。改領中書監參掌選事。其年疾。上親臨視薨年三十八。吏部尚書王晏啓。及儉喪。上〉

〈答曰儉年德富盛。志用方隆。豈意暴疾。不展救護。便爲異世。奄忽如此。痛酷彌深其契闊艱運義重常懷言尋悲切。不能自勝。痛矣奈何徃矣奈何〉

〈詔衛軍文武及臺所兵伏。可悉停待葬。又詔曰。慎終追逺列代通規褒德紀勲彌峻恒策。故侍中中書令太子少傅領國子祭酒。衛軍將軍。開府儀〉


〈同三司南昌公儉體道秉哲風宇淵曠肇自弱齡清猷自逺。登朝應務。民望斯屬草昧皇基。協隆鼎祚宏謨盛烈。載銘彝篆。及贊朕躬徽績光茂。忠〉

